
TARIXCHILAR TOMONIDAN O‘LKAMIZ ETNOGRAFIYASI VA ETNIK 

TARIXINING O‘RGANILISHI 
 

For citation: Rashid M. Kholmurodov. STUDY OF ETHNOGRAPHY AND ETHNIC HISTORY 
OF OUR COUNTRY BY HISTORIANS. Look to the past. 2024, vol. 7, issue 12, pp.73-77 

 
 
 

http://dx.doi.org/10.5281/zenodo.14497545 
 
 

ANNOTATSIYA 
Ushbu maqolada tarixchilarimiz tomonidan o‘zbek xalqining etnik kelib chiqishiga 

o‘zlarining ilmiy tadqiqotlari bilan salmoqli hissa qo‘shganliklarini ko‘rsatib berishga harakat 
qilingan. Bunda O‘zbekistonning hududi qadimdan to hozirgi kungachayashab kelayotgan qabila, 
urug‘, jamoalarining etnik tarkibini o‘rgangan olimlarimizning samarali ijodlari tahlil qilingan. 
Zero, bugungi kunda mamlakatimizda yuz berayotgan keng qamrovli siyosiy, iqtisodiy, ijtimoiy va 
ma’naviy o‘zgarishlar millatimiz va xalqimiz tarixini chuqur hamda teran tafakkur asosida ilmiy 
tadqiq etishni taqozo etmoqda.  

Tayanch iboralar: etnografiya, etnotoponim, elat, urug‘, qabilalar, Dashti Qipchoq, Oq 
O‘rda, ulus, Orol dengizi, Volga, Sirdaryo, O‘zbeklar, Turkiy til, urf-odat, Turon, Turkiston, 
O‘zbekiston, Buxoro, Xiva, Farg‘ona, Samarqand. 

  
Рашид Маматкулович Холмуродов, 

и.о.профессор кафедры истории Узбекистана  
Джизакского государственного педагогического университета 

 
ИЗУЧЕНИЕ ИСТОРИКАМИ ЭТНОГРАФИИ И ЭТНИЧЕСКОЙ ИСТОРИИ 

НАШЕЙ СТРАНЫ 
АННОТАЦИЯ 

В этой статье наши историки попытались показать, что своими научными 
исследованиями они внесли значительный вклад в этническое происхождение узбекского 
народа. При этом проанализированы результативные наработки наших ученых, изучавших 
этнический состав племен, родов и общин, проживающих на территории Узбекистана с 
древнейших времен до современности. Ведь масштабные политические, экономические, 
социальные и духовные изменения, происходящие сегодня в нашей стране, требуют 
научного изучения истории нашей страны и народа, основанного на глубоком и умственным 
мышлении. 

Rashid M. Kholmurodov, 

Acting Professor of the Department of History of Uzbekistan 
Jizzakh State Pedagogical University 

 
STUDY OF ETHNOGRAPHY AND ETHNIC HISTORY OF OUR COUNTRY BY 

HISTORIANS 
ABSTARCT 

This article attempts to demonstrate how our historians have made a significant contribution 
to understanding the ethnic origins of the Uzbek people through their scientific research. It analyzes 
the productive work of our scholars who have studied the ethnic composition of tribes, clans, and 
communities that have lived in the territory of Uzbekistan from ancient times to the present day. 
After all, the large-scale political, economic, social and spiritual changes taking place today in our 
country require a scientific study of the history of our country and people, based on deep and 
intellectual thinking. 

Index Terms: ethnography, ethnotoponym, ethnicity, clan, tribes, Dasht-i Kipchak, White 
Horde, ulus, Aral Sea, Volga, Syr Darya, Uzbeks, Turkic language, customs, Turan, Turkestan, 
Uzbekistan, Bukhara, Khiva, Fergana, Samarkand. 

  
Dolzarbligi: 
Ma’lumki, har bir xalqning tarixi uning etnogenezi va etnik tarixi bilan uzviy bogʻliqdir. 

Etnogenez etnik tarixning maʼlum bosqichlarida vujudga kelib maʼlum bir etnosning elat, xalq 
boʻlib shakllanishiga qadar boʻlgan davrda davom etadigan tarixiy va etnomadaniy jarayondir. 
Odatda, biror bir xalqning etnik shakllanishi, uning etnik qatlamlari tarkibini aniqlamay turib, u 
xalq haqida, u tarkib topgan hudud va uning davlatchiligi haqida biror ilmiy tasavvur yaratish 
mumkin emas. 

Mustaqillik yillarida xalqimiz oʻrtasida milliy o‘zligimizni anglashga bo‘lgan intilish 
yuksala borib, o‘tmishimizga, ajdodlarimizning shonli yoʻli va boy ma’naviy merosiga qiziqish 
kuchaydi. Darhaqiqat, tarixchilar oldida turgan eng dolzarb va ustuvor vazifalardan biri o‘zbek 
xalqining kelib chiqishi (etnogenezi) tarixini xolisona tadqiq etishdan iborat. Ushbu maqolada 
oʻzbek xalqining shakllanishi jarayoni tarixiy manbalarga tayangan holda ilmiy tahlil etilgan.  

Metodlar: 
Maqolada umumqabulqilingan ilmiylik, xolislik, tarixiylik kabi usullardan foydalangan 

holda, tarixchilar tomonidan o‘lkamiz etnografiyasi va etnik tarixining o‘rganilishi tahlil etilgan. 
Tadqiqot natijalari: 
Markaziy Osiyoning buyuk mutafakkirlari ajoyib ensiklopedist olim Muhammad Al 

Xorazmiy, faylasuf va musiqashunos Abu Nasr Farobiy, ulugʻ ensiklopedist olim Abu Rayxon 
Beruniy va buyuk tabib Abu Ali Ibn Sino, geograf va tarixchi Al Farg’oniy, Abu Sa’d Abdulkarim, 
Ibn Muhammad Somoniy kabilarning asarlarida ham oʻzbeklar va boshqa Markaziy Osiyolik 
xalqlarning bevosita ajdodlari, ularning maishiy, turmush madaniyatining ayrim tomonlari bayon 
qilingan.  

Oʻzbek xalqining etnografiyasini oʻrganish, oʻzbek xalqining kelib chiqish, etnik tarkibi 
masalalarini oʻz asarlarida bayon qilishda atoqli sharqshunos olimlar B.Ahmedov, A.Asqarov, 
I.Jabborov, Oʻ.Nosirov, K.Shoniyozov va boshqalarning hissasi nihoyatda katta boʻldi.  

Etnografiyadagi eng muhim muammolardan biri milliylikni aniqlash hisoblanadi. Ularning 
oʻzbek millatiga singib ketishi jarayonini etnografiyalardan V.G.Moshkova, K.L.Zodixona, 
B.K.Karmishova, I.Jabborov, T.Fayziyevlar tomonidan oʻzbek etnografik guruhlaridan loqay, 
qorluk, qurama hamda Shimoliy Xorazm va Zarafshon vodiysida yashovchi ayrim urugʻ qabilalar 
mukammal oʻrganildi. 

Hozirgi davrda etnograf olimlar oldida turgan eng muhim vazifalardan biri xalqlarning kelib 
chiqishi tarixini va ular haqidagi etnografiyaga oid maʻlumotlarni toʻplash, yigʻish, 
umumiylashtirish va oʻrganish, ilmiy xulosalar chiqarishni talab qiladi. 

Tarixiy maʻlumotlarning guvohlik berishicha Oʻrta Osiyo mintaqalarida IX-X asrlarda 
Qarluq, Oʻgʻuz, Uygʻur, Somoniylar va Xorazm shoxlar davlati mavjud bo’lgan. Bu davlatlar 
hududida turgʻun aholi hamda bir qancha qabila va elatlar yuzaga kelgan. Bu davrda Oʻrta Osiyoda 
yashovcha aholining koʻpchilik qismi Turkiy tilli boʻlib, ularning katta qismi turgʻun yashab kelgan 
boʻlsa, bir qismi koʻchmanchi va yarim oʻtroq holda hayot kechirishgan. Koʻchmanchi qabilalar 
asosan chorvachilik bilan bir qatorda dehqonchilik bilan mashgʻul bo’lgan.  

Turkiy tilli aholining koʻpchiligi ikki azim Amudaryo va Sirdaryo oraligʻida, ya’ni 
Movarounnaxr va Xorazim vohasida istiqomat qilishadi. Turkiy tilli aholining talay qismi Sirdaryo 
sohillarida, Yettisuv va Sharqiy Turkistondagi iqtisodiy va madaniy jihatdan ancha taraqqiy qilgan 
shahar va qishloqlarda yashagan, Oʻrta Osiyoda qadimgi Turkiy tilli turgʻun aholi bilan yonma yon, 
tojiklar ham yashashgan. Tojiklarning koʻpchiligi Movarounnaxr va Xurosonda joylashgan boʻlsa, 
ularning ayrim guruhlari IX –X asrlarda sharqiy Turkistonda ham istiqomat qilishgan[1].  

Arab – fors tilli manbalarda bayon qilinishicha Turkiy tilli xalqlar qaysi hududda 
yashamasinlar tojiklar ham oʻsha yerda yashab kelganlar. Ana shuning uchun boʻlsa kerak, 
Maxmud Qoshgʻariy “Totsiz” turk boʻlmas, boshsiz burk boʻlmas, ya’ni boshsiz burk (qalpoq) 
boʻlmagandek, totsiz turk ham boʻlmaydi degan maqolani keltirgan[2]. 

Shahar va qishloqlarda turkiy tilli aholi bilan birga sugʻdiylar ikki tilda sugʻd va turk tilida 
erkin soʻzlaydi. Maxmud Qoshgʻariy o’z asarida, “Bolasugʻonliklar Sugʻdcha va Turkcha 
soʻzlashadilar. Taroz va Madana toʻlaboyza shaharlarning xalqlari sugʻdcha, ham turkcha 
soʻzlaydilar”[3] deb ta’kidlagan edi.  

Oʻz navbatida turkiy tilli ayrim etnik guruhlar etnograf olim K.Shoniyozovning yozishicha 
guruhlar Yettisuvda yashagan qanjan va argʻunlar ham ikkala tillarda birdek soʻzlaganlar. 
Movarounnaxr shahar va qishloqlarda sugʻd va turkiy tillarda birdek soʻzlovchi kishilar juda 
koʻpchilikni tashkil qilgan. Movarounnaxrda va unda tutash mintaqalarda yashagan Sugʻdiylar va 
Turkiy xalqlarning etnik tarixi ham buni yorqin tasdiqlaydi.  

IX-X asrlarda Xorazm oʻlkasida turk-oʻzbek tilida soʻzlashuvchi aholi bilan turkiy tilli etnik 
guruhlar ham yashagan. Bularning talay qismi shahar va qishloqlarda oʻrnashgan bo’lsa, voha 
atrofida choʻllarda koʻchmanchi va yarim koʻchmanchi qansi, pecheneg, oʻgʻuz va boshqa qabilalar 
istiqomat qilishib, turkiy tili etnik guruhlar davlatning etnik iqtisodiy, madaniy va siyosiy hayotida 
faol ishtrok qilganlar.  

Oʻrta Osiyoda joylashgan yirik etnik guruhlardan yana biri oʻgʻuz etnosi boʻlib, ular IX-X 
asrlarda Sirdaryoning oʻrta va quyi oqimlarida Orol dengizi atroflarida ayrimlari Shosh va Kaspiy 
dengizning Sharqida Balxan togʻlarida ham oʻrnashgan edilar[4]. Oʻgʻuz etnosi bir qancha 
qabilalardan Maxmud Qoshgʻariy [5] urugʻidan tashkil topganini bayon qilsa Rashiddin Abulgʻoziy 
esa 24 urug’[6] nomlarini keltiradi.  

Tarixiy ma’lumotlarga qaraganda, VIII-XI asrlarda Sirdaryo va Orol dengizi yaqinidagi 
mintaqalarida yirik qabila ittifoqi davlati tashkil qilib, oʻz tiliga, etnik nomiga iqtisodiy va 
madaniyatga ega boʻlgan elat – Oʻgʻuz elati yuzaga kelib ularning qarorgohi Yangikent shahri 
hisoblangan.  

Etnograf olim K.Shoniyozovning “Oʻzbeklar” asarida bayon qilinishicha, Fargʻona 
vodiysining Shimolliy mintaqalarida qarluqlar urugʻi hukmronlik qilgan. Oʻsha davrlarda qarluq va 
Movarounnaxr hududida yashovchi turkiy xalqlarning oʻzaro yaqinlashib borishi natijasida ularning 
iqtisodiy, madaniy umumiylik, til birligi va boshqa etnik koʻrsatgichlar hosil boʻlib, oʻzbek 
xalqining ajdodlari alohida elat boʻlib shakllangan edi. Avvalo, Movarounnaxr hamda Yettisuvda 
istiqomat qiladgan turkiy aholining hissasi ta’kidlab oʻtish maqsadga muvofiq boʻladi.  

Oʻzbek etnik nomining kelib chiqishi, Dashti qipchoqdan tashkil topgan Oq Oʻrda va 
Shayboniy ulusida, Sirdaryo, Orol dengizi va Volga boʻylari oraligʻidagi keng hududda koʻchib 
yurgan XIV asrdan boshlab oʻzbeklar deb yurutilgan turk qabilalari bilan bogʻliqdir.  

Oʻzbekiston Fanlar Akademiyasining akademiklari Axmadali Asqarov, Boʻriboy Axmedov 
asarlarida ham Dashti Qipchoqda qadimda va oʻrta asrlarda asosan turkiy xalqlar va yashab 
kelganligi bayon qilingan. Ana shu qipchoq choʻlining turk qavmlari aholisi tarixiy asarlarda XIII 
asrning 80 – yillaridan boshlab “Oʻzbek” nomi bilan uchraydi. Masalan, Xamidulla Kazviyni 
(1281- 1350) Dashti qipchoqni “Mamlakati oʻzbek – oʻzbeklar mamlakati, yoki oʻzbeklar ulusi”[7] 
deb ta’riflagan. Al – Kalkoshandiy (1418 yili vafot etgan) ularning Oʻzbek malikasi podsho 
boʻlganligi haqida ma’lumot bersa. Sharafiddin Ali Yazdiy (1454 yil vafot etgan), Abdurazzoq 
Samarqandiy (1413- 1482) va Xondamir (1475 - 1535) asarlarida oʻzbeklar haqida qimmatli 
ma’lumotlar keltirilgan. Masalan, Nizomiddin Shomiy Toʻxtamishning Samarqandga kelishi 
haqidagi hikoyasida yozilishicha. Sohibqiron Amir Temurni To’xtamishga Oʻtror va Sarvon 
viloyatlarini beradi va uni oʻsha yerlarga joʻnatadi. Biroz vaqt oʻtgach, oʻzbeklar podshosi 
Oʻrusxonning oʻgʻli Qutlugʻ Bugʻo bu viloyatlarga qoʻshin suradi va koʻp jang qiladi. 

Temur qoʻshinlari Sariq oʻzan degan joyga etib kelganda noʻyonlar va amirlar yigʻilishib. 
“Agar biz avvalo Moʻgʻuliston xoni Xizirxoʻjaning lashkarboshlaridan Anqo toʻrani bartaraf qilib, 
uning yovuz niyatlarini yoʻq qilib, soʻng oʻzbeklar yurtiga (diyori oʻzbek) kirib borsak toʻgʻriroq 
boʻlardi” deb maslahat beradi. Abdurazzoq Samarqandiy Amir Temurning Toʻxtamish ustiga 
yurishi haqida gapirib, “1390 yili Temur Moʻgʻulistonga yurish qildi, unga yoʻl- yoʻlakay asirlar 
xabar berdilarkim, Anqotoʻra Moʻgʻulistondan qochib ketdi va oʻzbek dashtlarida (dar sahroiy 
oʻzbek) yashiringan” deydi. 

Xondamir 1389 – 1391 yil voqyealari haqida hikoya qilarkan, yuqoridan nomi eslatilgan 
Toʻxtamish qoʻshinini “oʻzbeklar qoʻshini” (sipohi oʻzbek) deb ataydi.  

Xulosa: 
Xulosa qilib aytganda, XIV asrning soʻnggi choragidan Dashti Qipchoq aholisi, aniqrogʻi 

avval Oltin Oʻrda xalqi “Oʻzbeklar” nomi bilan atalib kelgan. Oʻzbekxon (1312- 1341), Toʻxtamish 
(1376- 1396) va Oltin Oʻrdaning boshqa xonlari, ularning qoʻshinlari, bolachaqalari, oʻzlarini 
“oʻzbeklar” deb atay boshlaydilar[8]. 

Oʻzbeklar oʻtmishda bir qancha urugʻ- qabilalar (etnik guruhlar)ga boʻlingan. Tarixiy 
hujjatlar, keksa avlod kishilarning ma’lumotiga qaraganda, jami oʻzbek – urugʻ qabilasi 92 ta 
ekanligi (92 qavmli oʻzbek) bayon qilinadi. Ammo, etnograf olimlarning etnografik dalil 
tadqiqotlariga qaraganda oʻzbeklarning qavmlari bundan ham ortiq boʻlganligi haqida ma’lumotlar 
mavjud. Oʻzbek qavmlarining qoʻngʻirot, mangʻit, qochin, durmon, qutchi, laqay kabi yirik 
urugʻlarga oʻz navbatida yana kichik-kichik guruhlarga boʻlinadi. Bu muhim masalani har 
tomonlama chuqur va ilmiy asosda oʻrganish hozirgi davrda etnograflar oldida turgan eng muhim 
vazifalardan biri hisoblanadi. Etnografik tadqiqotlarning keng koʻlamda olib borilishi oʻzbek 
xalqining gʻoyat boy madaniy merosini yanada chuquqrroq oʻrganish imkonini beradi. Hozirgi 
kunda oʻzbek atamasi oʻzining etnik mazmunini oʻzida toʻla ifoda etadi. Bu etnik nom jahonda tan 
olingan. 

Taniqli etnograf olim Zaki Validiy oʻzining oʻzbek urugʻlari maqolasida oʻzbeklarning 
qabila tuzilishiga koʻra, 92 urugʻga, uning 49 tasi turk qavmiga qolgan 43 tasi moʻgʻul qavmiga 
boʻlinganligini bayon qiladi[9]. Tarixchi olim Qozoqboy Mahmudov oʻzbek urugʻlari sonini 76 deb 
koʻrsatgan. Qolganlari moʻgʻul qabilalari deb koʻrsatadi. Professor Oʻrol Nosirov 92 urugʻlarining 
barchasini turkiy qavm ekanini isbotlab beradi[10].  

Shunday qilib, respublikamiz tarixchilari O‘zbekiston xalqining tarixiga etnografiyasiga, 
etnik tarixiga doir qimmatli ma’lumotlar to‘plab, nashr ettirdilar. Ular ilmiy tadqiqot ishlarida 
o‘zbek xalqining qadimgi davridan boshlab, etnik kelib chiqishi, urf-odatlari, tarmush tarzi va 
madaniyatining turli sohalarini rivojlanishi tarixiga o‘zlarini munosib hissalarini qo‘shib 
kelmoqdalar. 

